
				এই পাতাটির মুদ্রণ সংশোধন করা প্রয়োজন। 
রাণী কথাটা শুনিয়া অপুদের বাড়ী আসিল । অপুকে বলিল-হ্যারে অপু তোরা নাকি এ গা ছেড়ে চলে যাবি ? সত্যি ?
অপু বলিল-সত্যি রাখুদি, জিজেস করো মাকে- , তবুও রাণী বিশ্বাস করে না। শেষে সর্বজয়ার মুখে সব শুনিয়া রাণী অবাক হইয়া গেল। অপুকে বাহিরের উঠানে ডাকিয়া বলিল, কবে যাবি রে ?
--সামনের বুধবারের পরের বুধবারে-আসবি নে আর কখনো ? রাণীর চােখ অশ্রুপূর্ণ হইয়া উঠিল, বলিল-তুই যে বলিস নিশ্চিন্দিপুর আমাদের বড় ভাল গা, এমন নদী, এমন মাঠ কোথাও নেই-সে। গা ছেড়ে তুই যাবি কি ক’রে ?
অপু বলিল-আমি কি করবো, আমি তো আর বলিনি যাবার কথা ? বাবার সেখানে বাস করবার মন, এখানে আমাদের চলে না যে ? আমার লেখা খাতাটা তোমাকে দিয়ে যাবো। রাণুদি, বড় হোলে হয়তো আবার দেখা হবে
DBB DDDYSLiDDB BBDBLLDuDu KLL LDBBB BB DD BDS DBu DD সইও কোরে দিলিনে, তুই বেশ ছেলে তো অপু ?
চোখের জল চাপিয়া দ্রুতপদে বাটির বাহির হইয়া গেল। অপু বুঝিতে পারে না। রাণুদি মিছামিছি কেন রাগ করে। সে কি নিজের ইচ্ছাতে দেশ ছাড়িয়া যাইতেছে ?
স্নানের ঘাটে পটুর সঙ্গে অপুর কথা হইল। পটুও কথাটা জানিত না, অপুর মুখে সব শুনিয়া তাহার মনটা বেজায় দমিয়া গেল। মানমুখে বলিলতোর জন্যে নিজে জলে নেবে কত কষ্টে শেওলা সরিয়ে ফুটু কাটুলাম, একদিন মাছ ধরবিনে তাতে ?
এবার রামনবমীর দোল, চড়কপূজা ও গোষ্ঠবিহার অল্পদিনের পরে পরে পডিল। প্রতি বৎসর এই সময় অপূর্ব, অসংযত আনন্দে অপুর বুক ভরিয়া তোলে। সে ও তাহার দিদি এ সময় আহার-নিদ্রা পরিত্যাগ করিত। অপুর দিক হইতে অবশ্য এবারও তাহার কোন ত্রুটি হইল না ।
চড়কের দিন গ্রামের আতুরী বুড়ী মারা গেল। নতুন যে মাঠটিাতে আজ-- কাল চড়কের মেলা বসে, তাহারই কাছে আতুরী বুড়ীর সেই দো-চালা ঘরখানা। অনেক লোক জড়ো হইয়াছে দেখিয়া সেও সেখানে দেখিতে গেল । সেই যে একবার আতুরী ডাইনীর ভয়েস্পৰ্বাশবন ভাঙিয়া দৌড় দিয়াছিল-তখন সে ছোট ছিল-এখন তাহার সে কথা মনে হইলে হাসি পায়। আজ তাহার

